
Риояи талаботҳои бехатарӣ дар
муассисаҳои  Вазорати
кишоварзӣ
Риояи талаботҳои бехатарӣ дар муассисаҳои Вазорати кишоварзӣ

Бо дастгирии Ҳукумати Ҷумҳурии Тоҷикистон Муассисаи давлатии
“Рушди соҳибкорӣ дар соҳаи кишоварзӣ” дар доираи компоненти 3-
и лоиҳаи “Баланд бардоштани устувории кишоварзӣ” соли ҷорӣ
мутахассисони  соҳа  безараргардонии  маводҳои  химиявию
заҳрхимикатҳои  кӯҳнашуда  ва  зарфҳое,  ки  дар  он  маҳлулҳои
химиявӣ  истифада  карда  шудаанд,  дар  замони  соҳибистиқлолӣ
аввалин маротиба тарзи безараргардонии онро ба роҳ монд.

Ин иқдом дар асоси шартномаи байни Муассисаи давлатии “Рушди
соҳибкорӣ дар соҳаи кишоварзӣ” ва Ташкилоти ҷамъиятии “Пешсаф”
аз  Институти  хокшиносӣ  ва  агрохимияи  Академияи  илмҳои
кишоварзии Тоҷикистон оғоз гардида, айни ҳол безараргардонии
маводҳои химиявию заҳрхимикатҳои кӯҳнашуда дар кафедраи химияи
Донишгоҳи аграрии Тоҷикистон ба номи Ш.Шоҳтемур ва Муассисаи
давлатии “Экспедитсияи мубориза бар зидди малах” амалӣ гардида
истодааст.

Мутахассисони  соҳа  маводҳои  безараргардониро  тибқи  риояи
талаботҳои  бехатарӣ  ҳангоми  интиқол  ва  бандубаст  намудани
маводҳои  химиявӣ  онҳо  бо  либосҳои  махсус  ва  тавассути
автомашинаи махсусгардонидашуда ба партовгоҳи заҳрхимикатҳои
кӯҳнашудаи ноҳияи Вахш интиқол медиҳанд.

Ташкилоти  мазкур  тибқи  талаботҳои  қонунгузории  Ҷумҳурии
Тоҷикистон оид ба “ҷо ба ҷо гузории партовҳо” аз Кумитаи ҳифзи
муҳити зисти назди Ҳукумати Ҷумҳурии Тоҷикистон “Иҷозатнома”
инчунин ҷиҳати риояи талаботҳои стандартҳои экологӣ ва иҷтимои
Бонки ҷаҳонӣ, нақшаи идорукунии баҳодиҳии экологӣ иҷтимоиро
(НИБЭИ) доро мебошад.

Ҷамъоварии пахта дар в.Хатлон
бо маром идома дорад
Ҷамъоварии пахта дар в.Хатлон бо маром идома дорад

Кишоварзони вилоят Хатлон (баҳрагирандагони лоиҳа) соли ҷорӣ
бо  дастгирии  Ҳукумати  Ҷумҳурии  Тоҷикистон  ҷиҳати  татбиқи
лоиҳаи  «Баланд  бардоштани  устувории  кишоварзӣ»  дар  мавсими
кишти пахта се навъи чигити хушсифати тухмии гурӯҳи элитаи
Лима, Лазер ва Рамсесро дастрас намуда буданд.

Кишоварзон аз ин дастгириҳои пайваста ҳавасманд гардида, соли
ҷорӣ кишти пахтаро дар майдони 2170 гектар (навъҳои Лима,
Лазер ва Рамсес) ба роҳ монданд.

Навъҳои дастрасгардида аз хориҷи кишвар ворид гадида, серҳосил
ва ба шароити иқлиму тағйирёбии он мутобиқ буда, ба хоҷагиҳои
ниёзманд ва тухмипарвар равона гардидааст. Айни ҳол дар вилоят
чиниши якум ҷамбаст гардида, чиниши дуюм дастаҷамъона бо маром

идома дорад.

Соли  ҷорӣ  кишоварзон  бо  риояи  агротехникаи  парвариш
тавонистанд  ҳосилнокии  пахтаро  баланд  бардошта,  дар  чиниши
якум аз 17 то 20 с/га ҳосили хуб ба даст биёранд.

Баҳрагирандагони лоиҳа кӯшиш доранд, ки аз ҳавои мусоиди фасли
тирамоҳ  самаранок  истифода  намуда,  ҳосили  дар  соҳробударо
беталаф ва сари вақт ҷамъоварӣ намоянд ва ҳосилнокии онро то
ба 50-55 с/га расонанд.

 



Ҷамъоварии  картошкаи  тухмӣ
дар ноҳияи Рашт
Ҷамъоварии картошкаи тухмӣ дар ноҳияи Рашт

Бо дастгирии Ҳукумати Ҷумҳурии Тоҷикистон Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд  бардоштани  устувории  кишоварзӣ”  соли  ҷорӣ  тухмии
картошкаи хушсифати дорои сертификати гурӯҳи элитаи навъҳои
«Эволюшен», «Пикассо» ва «Аризона»-ро барои хоҷагиҳои ниёзманд
ва тухмипарвари кишвар (баҳрагирандагони лоиҳа) дастрас намуд.

Бо  мусоид  омадани  боду  ҳавои  имсола  ва  риояи  саривақтии
агротехникаи  парвариш  ҳосилнокии  зироатҳо  махсусан  картошка
дар манотиқи ҷумҳурӣ хуб гардида, айни ҳол дар ноҳияҳои назди
кӯҳӣ ҷамъоварии он бо маром идома дорад.

Мутахассисони  соҳа  санаи  09.10.2024  дар  рафти  ҷамъоварии
ҳосили  картошка  аз  хоҷагиҳои  деҳқонии  “Аброр”,  “Парвиз”,
“Хост”, “Бахт” ва “Файз”-и ноҳияи Рашт дидан намуданд, ки
нисбат  ба  соли  гузашта  ҳосилноки  имсол  хело  хуб  буда,
кишоварзон  аз  он  қаноатманданд.

Соли ҷорӣ мутахассисони муассиса дар рафти апробатсия (муайян
намудани  ҳосили  интизорӣ)  маълум  намуда  буданд,  ки  ҳосили
имсола дар ҳудуди кишвар хеле хуб буда, барои таъмини амнияти
озуқаворӣ  ва  рушди  соҳаи  тухмипарварӣ  қадамҳои  устувор
мегузорад.

Ҳамчунин  дар  рафти  сафари  хизматӣ  мутахассисони  муассиса
ҷиҳати сари вақт ва беталаф ҷамъоварии ҳосил ва тарзи дурусти
нигаҳдорию захира дар анбор ба кишоварзон тавсияҳои судманди
илмӣ пешниҳод намуданд.

https://youtu.be/_dDX7GE13wg

 

Корҳои  таъмирию  бозсозӣ  дар

Муассисаи давлатии Муҳофизати
растаниҳо  ва  химикунонии
Вазорати кишоварзӣ
Корҳои  таъмирию  бозсозӣ  дар  Муассисаи  давлатии  Муҳофизати
растаниҳо ва химикунонии Вазорати кишоварзӣ

Бо дастгирии Ҳукумати Ҷумҳурии Тоҷикистон Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд бардоштани устувории кишоварзӣ” якқатор биноҳои илмию
таълимии ниҳодҳои Вазорати кишоварзии Ҷумҳурии Тоҷикистон ва
Академияи  илмҳои  кишоварзии  Тоҷикистонро  таъмиру  азнавсозӣ
менамояд.

Муассиса  дар  доираи  компоненти  сеюми  лоиҳа  намои  пурраи
дохилии  бинои  Муассисаи  давлатии  Муҳофизати  растаниҳо  ва
химикунонии  Вазорати  кишоварзии  Ҷумҳурии  Тоҷикистонро  дар
масоҳати  1605  метри  мураббаъ  ва  намои  берунаи  онро  дар
масоҳати 1454 метри мураббаъ рангубори хушсифат ва таъмиру
азнавсозӣ намуд.

Ҳамчунин болопӯши бинои озмоишгоҳҳо ва амборҳои муассиса, ки
солиёни зиёд кӯҳнаву фарсуда гардида буданд дар масоҳати 785
метри мурабба, даромадгоҳ ва навеси (шипанг) онро дар масоҳати
51 метри мураббаъ бо сифати хуб пурра азнавсозӣ карда шудааст.

Толори маҷлисгоҳ ва утоқҳои кории кормандони муассиса, ки ба
таъмири асосӣ (капиталӣ) ниёз дошт онро низ дар масоҳати 1605
метри мураббаъ бо тарҳи муосиру замонавӣ бо иваз намудани дару
теразаҳо, фарш, шифт (сақф) ва қандилҳо таъмири намуда, ба
истифода дода шуд.

Корҳои сохтмонӣ тибқи меъёрҳои талаботи стандартҳои экологӣ ва
иҷтимоии Бонки ҷаҳонӣ бо сифати баланду замонавӣ ба анҷом
расида, бино мавриди истифода қарор дорад.

Айни ҳол таъмир дар қисмати озмоишгоҳи муассиса дар арафаи
анҷомёбӣ  буда,  роҳбарияти  Муассисаи  давлатии  “Муҳофизати
растаниҳо  ва  химикунонӣ”  аз  дастгириҳои  пайвастаи  Ҳукумати
Ҷумҳурии Тоҷикистон хушҳолу қаноатманд гардида, изҳори сипос
намуданд.



 

Тухмии  хушсифат  кафолати
серҳосилӣ
ТУХМИИ ХУШСИФАТ КАФОЛАТИ СЕРҲОСИЛӢ

Бо дастгирии Ҳукумати Ҷумҳурии Тоҷикистон Муассисаи давлатии
“Рушди соҳибкорӣ дар соҳаи кишоварзӣ” пеш аз марҳилаи кишти
пиёз ва гандум тухмии хушсифати пиёзро ба хоҷагиҳои ниёзманди
ҷумҳурӣ сари вақт дастрас намуда, тақсимоти тухмии гандум низ
дар арафаи анҷомёбӣ мебошад.

Айни  ҳол  кишоварзони  в.Хатлон  (баҳрагирандагони  лоиҳа)  аз
дастгирии  пайвастаи  Ҳукумати  Ҷумҳурии  Тоҷикистон  қаноатманд
гардида,  кишти  зироати  ғалладонаро  (гандум)  оғоз  намуданд.
Зеро  тухмии  хушсифат  кафолати  серҳосилии  зироат  буда,
кишоварзон дар ҳолати сари вақт риоя намудани агротехникаи
парвариш аз он ҳосили дилхоҳ ба даст меоранд.

Қобили зикр аст, ки соли ҷорӣ бо дастгирии Ҳукумати Ҷумҳурии

Тоҷикистон муассиса ба зиёда аз 7000 хоҷагиҳои хурди ниёзманди
ҷумҳурӣ тухмии хушсифати пиёз ва гандумро дастрас намуд.

 

Семинари  машваратии  “Рӯзи
саҳроӣ”  оид  ба  муаррифи
намудани  кори  комбайни

ҷамъоварии ҳосили шолӣ
Семинари машваратии “Рӯзи саҳроӣ” оид ба муаррифи намудани
кори комбайни ҷамъоварии ҳосили шолӣ

Бо дастгирии Ҳукумати Ҷумҳурии Тоҷикистон Муассисаи давлатии
“Рушди  соҳибкорӣ  дар  соҳаи  кишоварозӣ”  дар  доираи  лоиҳаи
“Баланд  бардоштани  устувории  кишоварзӣ”  барои  мустаҳкам
намудани  баззаи  модиву  техникӣ  ва  осон  намудани  кори
кишоварзон соли ҷорӣ дар қатори дигар техника ва мошинолотҳои
муосири кишоварзӣ комбайни шолидаравии ширкати “FMWORLD”-ро ба
Тоҷикистон ворид намуд.

Комбайни мазкур яке аз техникаи пешқадами замони муосир буда,
дар як амалиёт якчанд корро ба анҷом мерасонад ва он барои
ҷамъоварии  зироатҳои  ғалладонагӣ  махсусан  шолӣ  ва  гандум
пешбинӣ шудааст.

Паҳноияш 2 метр, вазнаш 3,5 тонна, қувватнокӣ аз 88 то 90
кувваи асп, ғунҷоиши бағоҷ барои ҷамъоварии ҳосили шолӣ аз 850
кг то 950 кг барои гандум аз 1 т то 1,2 тоннаро дар бар
гирифта, барои хоҷагиҳои ниёзманди кишвар пешбинӣ гардидааст.

Вазорати  кишоварзии  Ҷумҳурии  Тоҷикистон  дар  якҷоягӣ  бо
Муассисаи давлатии “Рушди соҳибкорӣ дар соҳаи кишоварзӣ” санаи
05 уми октяри соли ҷорӣ семинари машваратии “Рӯзи саҳроӣ” оид
ба “Муаррифӣ намудани кори комбайни ҷамъоварии ҳосили шолиро
дар  хоҷагии  деҳқонии  “Самир”-и  шаҳри  Турсунзода  баргузор
намуданд.

Дар кори семинар кишоварзони шолипарвар ва механизаторон аз
манотиқи  ҷумҳурӣ  иштирок  ва  аз  рафти  кори  комбайн  дидан
намуда, ба он баҳои баланд доданд.

Дар семинари мазкур муовини Вазири кишоварзӣ Зеваршои Зеваршо
дар якҷоягӣ бо муҳандиси ширкат оид ба тарзи дурусту тулонӣ
хизмат  намудан  ва  бехатарии  истифодаи  он  дар  рафти  кор
суханронӣ намуда, ба ҳозирин тавсияҳои судманд доданд.

Ин  иқдом  дар  арафаи  ҷамоварии  ҳосили  шолӣ  аз  ҷониби
мутахассисони соҳа дар хоҷагиҳои шолипарвари миқёси ҷумҳурӣ
сари вақт амалӣ мегардад.

Айни  ҳол  (санаи  06.10.2024)  тибқи  нақша  мутахассисон  дар
хоҷагии деҳқонии “Шамшод — 05”-и ноҳияи Фархор қарор дошта,
шолипарварони ноҳияи мазкурро аз рафти кори ин комбайн шинос
намуданд.

Кишоварзон  аз  дастгириҳои  ҳамешагии  Ҳукумати  Ҷумҳурии
Тоҷикистон  рӯҳбаланд  гардида,  изҳори  сипос  намуданд.

https://youtu.be/hfH4MxtLRgY

 

Таҷлили  Рӯзи  забони  давлатӣ
дар МД «Рушди соҳибкорӣ дар

соҳаи кишоварзӣ”
ТАҶЛИЛИ  РӮЗИ  ЗАБОНИ  ДАВЛАТӢ  ДАР  МУАССИСАИ  ДАВЛАТИИ  «РУШДИ
СОҲИБКОРӢ ДАР СОҲАИ КИШОВАРЗӢ”

Санаи 04.10.2024 дар толори муассиса бахшида ба таҷлили Рўзи
забони  давлатии  Ҷумҳурии  Тоҷикистон  ҷамъомади  тантанавӣ
баргузор гардид.

Ҷамъомадро роҳбарияти муассиса ҳусни оғоз бахшида, ҳозиринро
ба ифтихори таҷлили «Рўзи забони давлатии Ҷумҳурии Тоҷикистон
самимона  табрику  шодбош  гуфтанд  ва  аз  дастовардҳои  замони
соҳибистиқлолӣ ва ҳифзу пойдории арзишҳои фарҳангии он ёдовар
шуда, махсусан қайд карданд:

Ҳамагон  аз  таърихи  тамаддун  огаҳ  ҳастем,  ки  гузаштагони
равшанфикри мо барои пойдории миллати худ ва ҳифзи арзишҳои
фарҳангии  он  махсусан  дар  пойдору  ҷовидона  мондани  забони
шевою волои тоҷикӣ то кадом андоза заҳматҳои зиёд кашидаанд ва
ҷонбозиҳо кардаанд.

Ҷашнгирии  Рӯзи  забон  яке  аз  падидаҳои  мубораки  Истиқлоли
давлатии Тоҷикистон мебошад, ки мисли дигар суннатҳои бостонии
миллии мо ҳар сол ҷашн гирифта мешавад. Истиқлолияти давлатӣ
на танҳо ба асолати забони ноби тоҷикӣ мусоидат кард, балки ба
рушду  такомул,  густариш  ва  болорафтани  мақоми  он  шароити
заруриро фароҳам овард.

Махсусан,  хидмату  саъю  талошҳои  Асосгузори  сулҳу  Ваҳдати
миллӣ,  Пешвои  миллат,  Президенти  кишвар,  муҳтарам  Эмомалӣ
Раҳмон дар тозаю беолоиш нигоҳ доштани забони давлатӣ беназир
аст. Сарвари давлат дар бештари вохӯрию мулоқотҳояшон оид ба
покизагии забон, нигаҳдории фарҳанги воло бо дилсӯзӣ ва эҳсоси
масъулияти бузург сухан мегӯянд ва дастуру супоришҳои муфид
медиҳанд.

Сипас якқатор кормандони муассиса оид ба “Забон ҳастии миллат”
ва “Покиза нигоҳ доштани забони волою шевои тоҷикӣ” суханронӣ

намуданд.

Ҳамчунин филми мустанаде, ки аз давраҳои пайдоиш ва нигоҳдории
он аз замонҳои мушкил қисса мекард пешкаши ҳозирин гардонида
шуд.

Дар фарҷом бори дигар кулли кормандон ва меҳмононро бо ин рўзи
фархунда  табрику  муборакбод  гуфта,  сиҳатмандиву  сарбаландӣ,
рузгори осуда ва комёбиҳои беназирро таманно намуда, иброз
доштанд; Имрӯзҳо ҳар яки моро лозим меояд, ки ин муқаддасоти
миллиамонро,  ки  баёнгари  сарнавишти  мо,  мояи  ифтихору
сарфарозӣ ва пойдевори ваҳдати ҷовидонаи миллати мост, соҳиби
сазовор, хазинадори пурифтихор, вориси бо нангу ор ва посдори
ҳушёри забони модарӣ, забони халқи тамаддунсоз ва куҳанбунёди
Тоҷикистони азиз бошем.

 



Табрикоти Директори МД “Рушди
соҳибкорӣ  дар  соҳаи
кишоварзӣ”  ба  ифтихори  Рӯзи
забони давлатӣ
ТАБРИКОТИ ДИРЕКТОРИ МУАССИСАИ ДАВЛАТИИ “РУШДИ СОҲИБКОРӢ ДАР
СОҲАИ КИШОВАРЗӢ” БА ИФТИХОРИ РӮЗИ ЗАБОНИ ДАВЛАТӢ

«Таърихи башар гувоҳ аст, ки халқҳо миллатҳо ва давлатҳо танҳо
бо доштани забони миллии худ устувору пойдор мемонанд. Яъне
забони  ҳар  миллат  шарти  муҳимтарини  пойдории  он  дониста
мешавад».

Ҷашнгирии  рӯзи  забон  яке  аз  падидаҳои  мубораки  Истиқлоли
давлатии Тоҷикистон мебошад, ки мисли дигар суннатҳои бостонии
миллии мо ҳар сол ҷашн гирифта мешавад.

22 июли соли 1989 Қонуни забони давлатии Ҷумҳурии Тоҷикистон
бо Қарори Шурои Олии ҷумҳурӣ ба тавсиб расонида шуд, ки ин рӯз
ҳамчун рӯзи забон ҷашн гирифта мешуд.

Қонуни  мазкур  давоми  20  сол  фаъолият  намуда,  вобаста  ба
талаботҳои сохти нав ва замони нав он ниёз ба таҳриру такмил
дошт ва маҳз тавассути дастгириҳои Сарвари давлат имконияти аз
нав таҳлилу омӯзиш қарор дода шуд.

Чи тавре, ки Сарвари кишвар дар яке аз ҷашнгирии рӯзи забони
давлатӣ иброз доштанд: Ҳоло замоне фаро мерасад, ки забони
тоҷикӣ ҳачун забони давлатӣ бояд ҷавобгӯи ниёзҳои ҷомеъа ва
даврони  муосири  муносибатҳои  ҷамъияти  бошад  ва  тамоми
таҳавуллоти сиёсиву иқтисодӣ, иҷтимову фарҳангии ҷомеаро дар
худ инъикос намояд, ин санади ҳуқуқӣ, ки замони шуравӣ бо

дарназардошти воқеияти сиёсии он давра таҳия шуда буд имрӯз ба
ниёзҳои ҷомеаи мо пурра ҷавобгӯ нест ва кайҳост, ки зарурати
пешниҳоди лоиҳаи нави он ба миён омадааст.

Дар доираи гуфтаҳои Сарвари давлат гурӯҳи кории коршиносон
таъсис ёфта лоиҳаи Қонуни забони давлатӣ аз нав таҳия гардид.
Ба ҳамин хотир 5 октябри соли 2009 таҳти рақами 553 Қонуни
Ҷумҳурии  Тоҷикистон  «Дар  бораи  забони  давлатии  Ҷумҳурии
Тоҷикистон» аз нав таҳия ва қабул карда шуд, ки он аз 7 боб ва
28 модда иборат буда, ҳамчун рамзи муқадасоти давлатӣ дар
қатори дигар ҷашну маросимҳо ҳар сол бо тантана қайд карда
мешавад.

Истиқлолияти давлатӣ на танҳо ба асолати забони ноби тоҷикӣ
мусоидат  кард,  балки  ба  рушду  такомул,  густариш  ва  боло
рафтани мақоми он шароити заруриро фароҳам овард. Махсусан,
хидмату саъю талошҳои Асосгузори сулҳу ваҳдати миллӣ, Пешвои
миллат Президенти кишвар, мӯҳтарам Эмомалӣ Раҳмон дар тозаю
беолоиш нигоҳ доштани забони давлатӣ беназир аст.

Сардори давлат қариб дар ҳамаи вохӯрию мулоқотҳояшон оид ба
покизагии забон, нигаҳдории фарҳанги воло бо дилсӯзӣ ва эҳсоси
масъулияти бузург сухан мегӯянд ва дастуру супоришҳои муфид
медиҳанд.
Имрӯзҳо дар ҷаҳон 7100 забонҳои гуногун мавҷуд буда, танҳо 100
номгӯи он мақоми давлатиро соҳиб гаштааст.

Агарчи миёни 7100 забонҳои гуногуни дунё забони тоҷикӣ ҷои 23-
юмро ишғол кунад ҳам қадру қиммат, мақому манзалати он рӯз аз
рӯз афзун мегардад.

Аз ин рӯ ҳар яки моро низ лозим меояд, ки ин муқаддасоти
миллиамонро,  ки  баёнгари  сарнавишти  мо,  мояи  ифтихору
сарфарозӣ, пойдевори ваҳдати ҷовидонаи миллати мост, соҳиби
сазовор, хазинадори пурифтихор, вориси бонангу ор ва посдори
хӯшёри забони модарӣ, забони халқи тамаддунсозу кӯҳнабунёди
Тоҷикистони азиз бошем.

Аз  фурсати  муносиб  истифода  бурда  ҳамаи  Шумо  кормандони



гиромиқадр ва дар симои Шумо кулли мардуми шарифи кишварамонро
бо Рӯзи забони давлатии Ҷумҳурии Тоҷикистон самимона табрик
гуфта,  бароятон  сиҳатманиву  сарбаландӣ,  кору  пайкори  накӯ,
саодати рӯзгор ва комёбиҳои беназирро таманно менамоям.


